
Bea a nna nkyɛ metse na mosom wɔ no, Asɔr no yɛɛ 
nkokɔnyɛn edwumadze a, etuhoakyɛfo a wofi ward 
horow a ɔwɔ sɔn mu no tsitsir ara na wɔyɛɛ mu 

edwuma. Mber dodowara no edwumadze no ne nhwɛdo 
no kɔr do yie a nna wɔma bishopfo adzekorambea nkye-
rɛfua amon mpempem na nkokɔ a wɔayɛ ho adze pɔɔn 
aha aha. Mbom, ɔtɔ dɛ mber kumaa bi mu no, kuropɔn mu 
ekuafo etuhoakyɛfo no, hɔn nsaho mpopɔr nko, mbom 
ogya hɔn adwen na akoma mu ɔhaw so kã ho.

Mfatoho, mebɛkae daa ber no a yɛboaboaa Aaronic Asɔ-
fodzi mberantsɛ ano dɛ yɛrikesiesie hɔ ma edwumadze no 
ho atsew wann no. Hɛn dɔm no dze enyigye na ahokekã 
boaa ano wɔ edwumadze bea no na ntsɛmara wotutuu 
efuw pii, boaboaa ano, na wɔhyeew efuw nye nwura 
pii. Ewimbir gyabɔ ne kan mu no, yedzii bɔnam totoẽ na 
yɛkamfoo hɛnho wɔ edwuma pa a yɛayɛ ho.

Mbom, nna nsɛnhia kor a ɔnnyɛ koraa wɔ hɔ. Dede na 
ogya no haaw nkokɔ a wɔrotow a wɔyɛ mberɛw a hɔn do-
dow yɛ 5,000 no ma hɔn mu dodowara hɔn ntakyɛrɛ tutui 
amon mu ma wogyaa tow. Ekyir no yegyaa efuw kakra 
ama yeetum eenya nkyerɛfua pii.

Asɔrba biara nnyi hɔ a ɔaboa ma wɔahwɛ abɔbɔfo a no 
werɛ fir anaa onya sũahu no ho mfehoekyir da. Edwu-
mayɛ, sikasɛm ho ahwɛyie, ahodan, na yɛnye binom rekyɛ 
no nnyɛ hɛn adze fofor.

Adzekoradze nhyehyɛɛ a odzi mu koraa a ɔwɔ dɛ yɛkaa 
nye dɛ nkyɛ ebusua biara a ɔwɔ Asɔr mu no benya edzi-
ban, efuradze, na bea a ɔfata no, ndzɛmba nkaa no a ohia 

wɔ asetsena mu no. Mber, talent horow, nsaano dwuma, 
ayamuhyehye, ndzɛmba a woetu ahyɛ Ewuradze nsa, nye 
Asɔrmba anokwafo hɔn ahonyadze kã Ewuradze adze-
koradze ho. Ndzɛmba yinom a wɔdze boa yi wɔ hɔ ma 
bishop no dɛ ɔmfa mboa abɔbɔfo.

Yetu Latter-day Saintfo nyina fo dɛ wɔnyɛ ahwɛyie 
wɔ hɔn nhyehyɛɛ ne nyɛe mu, wɔmbɔ bra a ɔdwe, na 
wonkwetsir kaw mbordo anaa kawbɔ a onnhia. Nkorɔfo 
dodow na nkyɛ wobotum egyina abrabɔ a ehum asorɛkye 
akã hɔn sikasɛm no ano, sɛ wɔwɔ edziban na efuradze na 
wɔnndze-kaw a. Ndɛ yehu dɛ dodowara esi afotu yi ne tsir 
adze: wɔdzedze akaw akaw na wonnyi-edziban.

Misi dza President a Odzi Kan na n’Apamfo kãa no mfe 
kakra ara a ɔabɛsen kɔ no do:

“Woetu Latter-day Saintfo fo mfe pii dɛ wɔmfa sika 
kakra nsie mfa nyɛ ahoboa mma ahokyer mber no. Dɛm 
ne nyɛe no dze bambɔ na yieyɛ kɛse noara ba. Ebusua 
biara wɔ asɛdze dɛ ɔyɛ dza obotum biara dze nya noara 
n’ehiadze.

“Yɛhyɛ hom nkuran dɛ bea biara a hom tse wɔ wia-
dze yi mu no hom nhwɛ hom sikasɛm ne sibew mfa nyɛ 
ahoboa mma ahokyer mber. Yetu hom fo dɛ mma hom 
nsɛɛ sika pii; hom nya ahohyɛdo wɔ hom ndzɛmba totɔ ho 
mfa nkwetsir kaw. Hom ntua kaw ntsɛmara dɛ mbrɛ hom 
botum, na hom ngye homho mfi nkowaasom yi mu. Sie 
sika kakra aber biara fa nya sika to hɔ.” 1

Ana yɛayɛ ahoboa ama mprɛmprɛ asɛnhia wɔ hɛn 
abrabɔ mu a? Ana hɛn nsaano dwuma dzi mu a? Ana yɛyɛ 

Ana Yɛayɛ Ahoboa a?

President Thomas S. Monson kãe

ahwɛyie wɔ sikasɛm ho dze bɔ bra a? Ana dza yɛdze esie 
no bɛn hɛn a? Yɛyɛ setsie ma Nyankopɔn Ne mbrasɛm a? 
Yedzi nkɔnhyɛfo hɔn nkyerɛkyerɛ do a? Yɛayɛ krado dɛ yɛ-
dze hɛn ahodze bɛma ehiafo, abɔbɔfo no a? Yedzi nokwar 
ma Ewuradzi a?

Yɛtse mber begyabegya mu. Ɔtaa dɛ yennyim dza ɔbɛba 
ndaamba; dɛm no ntsi, ɔsɛ dɛ yɛyɛ ahoboa tweɔn dza 
ɔbɛba biara. Sɛ adwenpɔw no  bɔ ber dur a, nna ahoboa-
boa mber apa ho.

ASƐNSIN
1. President a Odzi Kan na n’Apamfo, All Is Safely Gathered In: Family 

Finances (nwoma kakrabaa, 2007).

EREKYERƐKYERƐ EFI AMANDZƐƐBƆ YI MU

Irususu hɔn a esera hɔn no hɔn ehiadze no, dwen 
akwan a ibotum aboa hɔn ma wɔayɛ ahodan yie wɔ 
edwumayɛ, sikasɛm, edziban sie, anaa mprɛmprɛ ahoboa 
ho. Dwen nsaano dwuma a ibotum enye hɔn akyɛ, tse dɛ 
ekuayɛ anaa sikasɛm ho nhyehyɛɛ a, ɔbɛma hɔn nkuran-
hyɛ ma woetum edzi President Monson n’afotu do.

MBABUN
Mosoom Bio
Jaíne Araújo kyerɛwee

Da kor bi, muwiee ɔsom edwuma yɛ no, nna me-
renantsew resen hɛn nhyiamudan ho na muhun 

nkyerɛbaa ebien a worisiesie asɔrdan no mu. Me nsɛm 
a mekãe ara nye: “Nkyerɛbaa, ana hom hia mboa kakra 
a?” Hɔn mu kor yerɛɛw n’ano kyerɛɛ me na ɔkãa dɛ 
mebodu mber pa mu osiandɛ hɔn nko na worisiesie hɔ 

na wɔaberɛberɛ papaapa. Ɔkãa dɛ nna ɔabɔ mpaa dɛ 
Ewuradze bɔsoma obi ma ɔabɔboa. Ɔyɛɛ me enyigye 
kɛse dɛ mebɛyɛɛ ne mpaabɔ ho mbuae. Nna mbrɛana 
masom obi so ewie ma mara so mabrɛ dze, naaso midzii 
m’akoma ekyir na mekãa dɛ mobosom bi akã ho.

Ɔyɛ mbrasɛm dɛ edze enyigye bɛyɛ edwuma (hwɛ N 
& A 24:7). Sɛ yenya pɛ dɛ yɛbɔsom mber nyina a, yebo-
tum aboa ma anwanwadze esisi binom hɔn abrabɔ mu. 
Yɛnya hɛn abrabɔ mu ntseasee yie ber a yɛsom. Ampara 
Ewuradze dɔ hɛn, Ɔboa Ne mba no mu kor biara, na 
Ɔbɛma hɛn ahoɔdzen no a yɛdze bɔsom no.
Ɔkyerɛwfo no tse Rio Grande do Norte, Brazil

MBOFRA
Ana Ayɛ Ahoboa a?
Mbuae horow Nokwar, Nokwar, Ɔtor, Nokwar, Ɔtor

President Monson ase hɛn mu kor biara dɛ yɛnyɛ aho-
boa mma mber a ɔbɛyɛ dzen na yɛmboa nkaafo wɔ 

hɔn mber a ɔayɛ dzen mu. Yɛ nokwar-anaa-ɔtor nsɔhwɛ 
yi fa hu dɛ ayɛ krado a!

Mubotum enya obi aboa no daa.  
Nokwar □ Ɔtor □

Mubotum enya enyisɔ wɔ ndzɛmba nyinara a mowɔ 
no dada no ho.  
Nokwar □ Ɔtor □

Minnyi talent biara a menye obiara bɛkyɛ.  
Nokwar □ Ɔtor □

Edze sika risie ama ber bi no yɛ adwen pa.  
Nokwar □ Ɔtor □

Mihia agordzidze na efuradze ana menya ahomkã. 
Nokwar □ Ɔtor □

Gyedzi, Ebusua, Mboa

Iyi kã Visiting Teaching Amandzɛɛbɔ 
ntoado a ɔkã fa Agyenkwa no dwuma 
no ho.

Jesus Christ bɔɔ anohoba dɛ, “Mi-
rinngya hom ngyanka: Mebɛba 

hom nkyɛn” ( John 14:18 Ɔbɛma hɛn 
“abɔtsir [a]hyɛ nso ananmu, enyigye 
ngo [a]hyɛ nkɔmbɔdzi ananmu” 
(Isaiah 61:3). Osiandɛ Christ hun 
Werdambɔ no mu amandze maa 
hɛn mu kor biara no ntsi, No werɛ 
nnkefir hɛn. Linda S. Reeves, ɔpamfo 
a otsĩa ebien wɔ wiadze mfɛndza-
nan Relief Society Presidency, kãa 
dɛ, “Hɛn Agyenkwa no afa . . . hɛn 
yaw na hɛn amandzehu na atseetsee 
ato No do ama Oeetum eehu dza 
yɛtse na mbrɛ Obesi akyekye hɛn 
werɛ.1

Yeruhu dɛ Christ bɛkyekye hɛn 
werɛ no botum dze asomdwee abrɛ 
hɛn na oekenyan hɛn ma yedzi Ne 
fasusu do asom nkaafo. President 
Thomas S. Monson kãa dɛ: “Hɛn 
nyimdzee wɔ asɛmpa no ho na hɛn 
dɔ ma hɛn Ɔsor Egya na hɛn Agyen-
kwa no bɛkyekye hɛn werɛ na ɔama 

Jesus Christ No Dwuma  
a Ofi Sor Ɔwerɛkyekyefo
Mpaabɔ mu ara sũa adzesũadze yi na hwehwɛ dɛ ibohu dza ebɛkyɛ. Eretse Agyenkwa 
N’abrabɔ na no dwuma horow ase besi dɛn ato wo gyedzi mu wɔ No mu na oehyira hɔn 
a edua visiting teaching do ihwɛ hɔn do no? Ho nsɛm mbordo no, kɔ reliefsociety.lds.org

hɛn tsipia na ɔdze enyigye aba hɛn 
akoma mu ber a yɛnantsew tɔɔtsenn 
na yedzi mbrasɛm no do no. Biri-
biara nnyi wiadze yi mu a obotum 
edzi hɛn do konyim.” 2

Fi Kyerɛwsɛm no mu
John 14:18, 23; Alma 7:11–13;  
Nkyerɛkyerɛ na Ahyɛmudzi 
101:14–16

Fi Hɛn Abakɔsɛm mu
Elaine L. Jack, wiadze mfɛndza-

nan Relief Society president a otsĩa 
12 no, kãa dɛ: “Visiting teaching mu 
no yɛtsen sera hɛnho nkorkor. Nsa 
taa kasa ber a ndze nntum. Dodow 
na ɔda edzi ber a wofua ɔdɔ mu no. 
Serew a yɛbɔ mu serew no kã hɛn 
bɔ mu. Mber kumaa a yɛkyɛ no ke-
nyan hɛn akra. Yennkotum epegya 
nyia ɔahaw no n’adzesoa no daa, 
mbom yebotum epegya no ama 
oeetum asoa no yie.” 3

Hɛn Relief Society nkyerɛbaa 
edzikamfo no “nyaa sunsum mu 
ahoɔdzen wɔ hɔn ankorankor dɔ na 

ayamuhyehye mu. . . .Ber a wo-
hun amandze wɔ yarba na owu 
nsɔhwɛ mu no, wɔdze gyedzi bɔɔ 
mpaa maa hɔnho na wɔkyekyee 
hɔn werɛ nkorkor. Helen Mar 
Whitney kyerɛɛw dɛ, ‘Nyame no 
dɔ pemee fi akoma kɔr akoma 
mu, kɛpeem dɛ ɔyɛɛ dɛ ma ɔbɔnfo 
no mbɔdzembɔ no ennya tum 
biara aamba hɛn na Ewuradze 
ntamu, na ne egyen menaba 
yaayaw no, woyii hɔn mu bɔr wɔ 
gyinabew binom mu.’” 4

NSƐNSIN
1. Linda S. Reeves, “The Lord Has Not Forgot-

ten You,” Ensign anaa Liahona, Ɔberɛfɛw 
2012, 120.

2. Thomas S. Monson, “Be of Good Cheer,” 
Ensign anaa Liahona, Esusow AketseabIa 
2009, 92.

3. Elaine L. Jack, wɔ Daughters in My 
Kingdom: The History and Work of Relief 
Society (2011), 119.

4. Daughters in My Kingdom, 34.

Susu Iyi
Eretse ase dɛ Ewuradze kaa wo no 
si dɛn dze awerɛkyekye brɛ wo?

